
24 հոկտեմբերի 2012 թվականի N407Ա
ք.Երևան
«ԱՄԲԵՐԴ ՀԷԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ «ԱՄԲԵՐԴ ՀԷԿ-2» ՓՈՔՐ ՀԻԴՐՈԷԼԵԿՏՐԱԿԱՅԱՆՈՒՄ ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ ՏՐԱՄԱԴՐԵԼՈՒ ՄԱՍԻՆ 

Հիմք ընդունելով «Էներգետիկայի մասին» Հայաստանի Հանրապետության օրենքի 17‑րդ հոդվածի 1-ին մասի բ) կետը, 23-րդ հոդվածը և Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. Բավարարել «Ամբերդ ՀԷԿ» սահմանափակ պատասխանատվությամբ ընկերության հայտը և տրամադրել Հայաստանի Հանրապետության Արագածոտնի մարզի Օրգովի համայնքի վարչական տարածքում` Ամպուր գետի վրա կառուցված (բնական ջրահոսք) «Ամբերդ ՀԷԿ-2» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիա՝ 15 տարի գործողության ժամկետով:

2. Հաստատել «Ամբերդ ՀԷԿ» սահմանափակ պատասխանատվությամբ ընկերության «Ամբերդ ՀԷԿ-2» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիայի պայմանները (հավելված): 

3. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի՝

1) 2006 թվականի հունիսի 9-ի «Ամբերդ ՀԷԿ» սահմանափակ պատասխանատվությամբ ընկերությանը «Ամբերդ ՀԷԿ-2» փոքր հիդրոէլեկտրակայանի կառուցման լիցենզիա տրամադրելու մասին» N100Ա որոշումը, 

2) 2007 թվականի դեկտեմբերի 7-ի «Ամբերդ ՀԷԿ» սահմանափակ պատասխանատվությամբ ընկերության «Ամբերդ ՀԷԿ-2» փոքր հիդրոէլեկտրակայանի կառուցման N0205 լիցենզիայի գործողության ժամկետը երկարաձգելու մասին» N639Ա որոշումը,
3) 2009 թվականի հունիսի 3-ի «Ամբերդ ՀԷԿ» սահմանափակ պատասխանատվությամբ ընկերության «Ամբերդ ՀԷԿ-2» փոքր հիդրոէլեկտրակայանի կառուցման N0205 լիցենզիայի գործողության ժամկետը երկարաձգելու մասին» N262Ա որոշումը,
4) 2010 թվականի սեպտեմբերի 8-ի «Ամբերդ ՀԷԿ» սահմանափակ պատասխանատվությամբ ընկերության «Ամբերդ ՀԷԿ-2» փոքր հիդրոէլեկտրակայանի կառուցման N0205 լիցենզիայի գործողության ժամկետը երկարաձգելու և Հայաստանի Հանրապետության հանրային ծառայությունները կարգավորող հանձնաժողովի 2006 թվականի հունիսի 9-ի N100Ա որոշման մեջ փոփոխություն կատարելու մասին» N475Ա որոշումը,
5) 2011 թվականի օգոստոսի 31-ի «Ամբերդ ՀԷԿ» սահմանափակ պատասխանատվությամբ ընկերության «Ամբերդ ՀԷԿ-2» փոքր հիդրոէլեկտրակայանի կառուցման N0205 լիցենզիայի գործողության ժամկետը երկարաձգելու և նրանում լրացում կատարելու մասին» N404Ա որոշումը,

6) 2012 թվականի հուլիսի 4-ի «Ամբերդ ՀԷԿ» սահմանափակ պատասխանատվությամբ ընկերության «Ամբերդ ՀԷԿ-2» փոքր հիդրոէլեկտրակայանի կառուցման N0205 լիցենզիայի գործողության ժամկետը երկարաձգելու մասին» N253Ա որոշումը,
7) 2012 թվականի սեպտեմբերի 12-ի «Հայաստանի Հանրապետության հանրային ծառայությունները կարգավորող հանձնաժողովի 2006 թվականի հունիսի 9-ի N100Ա որոշման մեջ փոփոխություն կատարելու մասին» N363Ա որոշումը:

4. Սույն որոշումն ուժի մեջ է մտնում ստորագրման պահից։ 

